
til laga um stefnufrest tjl islepskra dómstóla.

Flutningsm.: Einar Arnórsson, Magnús Guðmundsson, 
Gísli Sveinsson, Skúli S. Thoroddsen.

I. kafli.

Um stefnufrest i almennum einkamálum.

1. gr.
Þegar varnaraðili á heimili eða dvöl i sömu þinghá, sem mál á hend- 

ur honum á að þingfesta i, skal honum stefnt með að minsta kosti viku 
fyrirvara.

Sama frest skal veita, ef varnaraðili á heimili eða dvöl í sama kaup- 
stað, sem mál á hendur honum skal þingfesta i.

2. gr.
Nú á varnaraðili heimiþ eða dvöl utan þeirrar þinghár, þar sem mál 

á hendur honum á að þingfesta, en i sömu sýslu, og skal honum þá veittur 
14 daga stefnufrestur.

Sama frest skal og veita, ef varnaraðili á heimili eða dvöl i kaupstað, 
sem liggur við þá sýslu, er mál skal þingfesta i. Sama gildir, ef mál á að 
þingfesta i kaupstað, en varnaraðili á heimili.í sýslu, sem við kaupstaðinn 
liggur, svo og ef varnaraðili á heimili eða dvöl i Hafnarfirði eða Reykjavik, 
og þingfesta á málið í öðrum hvorum þessara kaupstaða.

3. gr.
Nú á varnaraðili heimili eða dvöl hjer á landi, en utan þeirrar sýslu, er 

þingfesta skal mál á hendur honum i, enda sje eigi svo ástatt, sem i 2. gr. 
segir, og skal dómari þá ákveða stefnufrest eftir þvi, sem við á hverju sinni. 
Þó má frestur aldrei vera skemri en 2 vijtur og aldrei lengri en 9 vikur.

4. gr.
Nú á varparaðili heimilisfang eða dvöl erlendis, og skal dómari þá 

ákveða stefnufrest eftjr atvikum hverju sinni. Þó má fresturinn aldrei vera 
skemri en 3 mánuðir og aldrei lengri en 12 mánuðir.

5. gr.
Nú er eigi kunnugt, hvar varnaraðili á heimilisfang eða dvöl, og skal þá 

dómari ákveða stefnufrest á þann hátt, er i 3. og 4. gr. segir, þannig að frest- 



urinn fari eftir 3. gr., ef telja má vlst, að varnaraðili dveljist eða eigi heimili 
bjer á landi, en ella skal fara eftir 4. gr.

6. gr.
Ákvæði 1.—5. gr. gilda jafnt, hvort sem mál er þingfest á bæjarþingi, 

manntalsþingi eða í aukarjetti.

II. kafli.
Um stefnufrest i einkamálum, er frábru krini meðferð sæta i hjeraði.

7. gr.
í gestaijettarmálum skal stefnufrestur vera sem hjer segir:
1. Þegar svo er ástatt um varnaraðilja, Sem i 1. gr. 1. málsgr. segir, 

skal stefnufrestur eigi vera skemri en 3 sólarhringar. En ef svo stendur á, 
sem i 2. málsgr. 1. gr. getur, skai stefnufrestur vera eigi skemri en 1 sólar- 
hringur.

2. Þegar svo stendur á, sem i 2. gr. Segir, skal stefnufrestur eigi vera 
skemri en 1 vika.

3. Nú eru atvik svo vaxin, sem í 3. og 4. gr. getur, og skal dómari 
þá ákveða stefnufrestinn, Svo sem þar segir, þó svo áð fresturinn verði aldrei 
skemri en 6 vikur og eígi lengri en 6 mánuðir.

8. gr.
Stefnufrestur i einkalögreglumálum, sjódómsmálum og merkjamálum, 

samkvæmt lögum nr. 35, 2. nóv. 1914, skal fara eftir ákvæðum 7. gr.

9. gr.
Stefnufrestur i landamerkjamálum, áreiðar- og vettvangsmálum, vixil- 

og tjekkamálum, hjónabandsmálum, málum til áfrýjunar sáttanefndarúrskurð- 
um samkv. lögum nr. 32, 11. júli 1911, fer eftir reglum 1,—4. gr. laga þessara, 
nema mál þessi sæti gestarjettarmeðferð.

10. gr-
Stefnufrestur i eignardómamálum skal fara eftir ákvæðum laga nr. 46, 

10. nóv. 1905, 9. gr.

11. gr.
Ákvæði laga nr. 30, 3. nóv. 1915, um stefnufrest i málum fli ógildingar- 

dóms á skjölum, skulu haldast óbreytt.

III. kafli.
■ Um stefnufrest i sakamálum og til yfirdómstóla.

12. gr.
sakamðlum skal stefnufrestur fara eftir ákvæðum 7. gr.



13. gr.
Nú er sakamál sótt annarstaðar en á heimilis- eða dvalarvarnarþingi 

sökunauts, en hann er staddur í þinghá, þar sem málið er sótt að lögum, 
þegar stefna er birt honum, og fer þá um frestinn, svo sem þar væri heimili 
hans eða dvalarstaður.

14. gr.
Stefnufrestur til landsyflrdóms fer eftir tilsk. 11. júli 1800, 15. gr. Þó 

skal yfirdómur ákveða frestinn samkvæmt 4. og 5. gr. laga þessara, ef svo er 
ástatt um varnaraðilja, sem í tjeðum greinum segir.

15. gr.
Stefnufrestur til landsyfirdóms í sakamálum og til synodalrjettar ter 

eftir þeim reglum, sem hingað til hafa gifl.

IV. kafli.

Almenn ákvæði.

- 16. gr.
Ákvæði laga þessara taka til allra þeirra, sem stefnt er i hverju ein- 

stöku máli, hvort sem er sóknar- eða varnaraðili, meðalgöngumaður, vitni, 
matsmaður o. s. frv. Stefnufrestur i eiðs-, mats-, skoðunar- eða vitnamálum 
fer eftir sömu reglum, sem stefnufrestur í höfuðmáli.

17. gr.
Ákvörðun dómstóls um stefnufj-est samkvæmt 4. og 5. gr. og II. kafla, 

sbr. 4. og 5. gr. og 14. gr., má áfrýja til æðri dóms eftir almennum áfrýjun- 
arreglum.

18. gr.
Með lögum þessum eru eftirgreind lagaákvæði úr gildi numin: N. L. 

1 —4—7, 8, 9 og 12, sbr. kgsbr. 2. mai 1732, tilsk. 3. júni 1796, 16. gr. og tilsk. 
11. júli 1800, 15. gr. siðasta setning, svo og N. L. 1—4—18, sbr. kgsbr. 2. maí 
1732, tilsk. 29. maí 1750, 1. gr., tilsk. 3. júní 1796, 29. gr., lög nr. 5, 17. mars 
1882, 7. gr., lög nr. 59, 10. nóv. 1905, lög nr. 33, 11. júli 1911 og lög nr. 35, 
2. nóv. 1914, 6. gr., að því leyti, sem nefnd lagaákvæði hafa að geyma fyrir- 
mæli um stefnufrest. Loks eru úr lögum numin öll lagaákvæði, er koma i 
bága við lög þessi. Þó skulu ákvæði laga nr. 19, 2. okt. 1895, um stefnur til 
æðri dóms i skiftamálum, og ákvæði laga nr. 11, 20. okt. 1905, um stefnufrest 
i landsdómsmálum, haldast óbreytt.

A t h u'g'a s e m d i r við lagafrumvarp þetta.

Með kgsbr. 2. mai 1732 var boðið, að »Formaliteten og Processernes 
Maadea skyldi hjer á landi fara eftir Norsku lögum Kristjáns konungs fimta frá



15. april 1687. Þar með var ætlast til þess, að fyrirmæli N. L. i 1. bók 4. kap. uni 
stefnur og stefnufrest yrði notuð hjer, enda hefir þeim jafnan síðan verið fylgt, 
nema þar sem nýrri ákvæði hafa komið i stað þeirra. N. L. eru i öndverðu sett 
handa Noregi og þvi miðuð einvörðungu við norska staðháttu og rjettarástand. 
Margt i rjettarfarsákvæðum þeirra hefir þvi aldrei getað átt við á íslandi. Auk 
þess eru þau úrelt orðin að mörgu leyti. Loks eru þau sett og samin á dönsku 
og engin löggilt þýding til af þeim á islensku. Um stefnufrest i einstökum mál- 
um eru nokkrar reglur í yngri lögum. En þar eru, sem oft vill verða, einatt frem- 
ur óglögg takmörk milli ýmsra slikra ákvæða og N. L., oft erfitt að skera úr þvi, 
hvaða reglu eigi eftir að fara. Af öllum þessum rökum sýnist ekki fjarri sanni 
að safna á einn stað ákvæðum um stefnufresti.

Frv. á að ná til allra mála, sem sett eru til hjerlendra dómstóla, nema 
þau sjeu sjerstaklega undanskilin, svo sem er um landsdómsmál samkvæmt lögum nr. 
11, 20. okt. 1905, og skiftamál samkvæmt lögum nr. 19, 2. okt. 1895. »íslenskur« 
dómstóll merkir i frv. ekki dómstól, er islensk mál dæmir, heldur dóm, sem 
starfar hjer á landi. Og haldast þvi núgildandi ákvæði um stefnufrest i islensk- 
um málum til hæstarjettar.

U m I. k a f 1 a.

Þessi kafli á við þá grein einkamála (o: þeirra mála, sem einstakir menn 
eða stofnanir höfða, eða rikisvaldið höfðar, án þess að refsingu eigi að koma 
fram á hendur varnaraðilja), sem farið er með eftir almennum reglum i hjeraði 
(o: eftir tilsk. 15. ág. 1832 og þeim öðrum ákvæðum, sem eigi hafa að geyma 
afbrigðilegar reglur um málameðferð).

Um 1. gr.
Eins og kunnugt er, er öllum lögsagnarumdæmum landsins, nema kaup- 

stöðunum og Vestmannaeyjasýslu, skift i niargar dómþingbár, og fer varnarþing- 
ið venjulega eftir þvi, í hvaða þinghá varnaraðili er heimilis- eða dvalfastur, 
og er þvi venjulega rangt að stefna honum út fyrir þá þinghá. Og bjer er byrjað á 
þvi, sem tíðast er, að manni sje stefnt á þing i þinghá, þar sem hann er búsett- 
ur. Þótt svo sje til orða tekið bæði i þessari grein og viðar, að varnaraðili eigi 
heimili eða dvöl í þinghá, ber eigi að skilja það svo, að stefnandi geti valið á 
milli heimilis og dvalarstaðar, heldur svo, að dvalarstaður skiftir einungis máli, 
ef stefndur á ekkert heimili. Stefnufrestur er styttur um viku, ef stefndur á heimili 
i þinghá utan Reykjavíkur, frá því sem nú er, en ef i kaupstað er, er sami frestur 
sem í Reykjavik er nú. Styttist þvi stefnufrestur einnig um viku frá því sem nú er, ef 
stefndur á heima í Hafnarfirði, fsafirði, Akureyri eða Seyðisfirði. Sama gilti, ef 
nýir kaupstaðir bættust við. Þessi grein kemur í stað N. L. 1—4—7.

Um 2. gr.
Þegar rjett er að stefna manni út fyrir heimilis- eða dvalarþinghá hans, 

er oft að þá má nota gestarjettarreglurnar. Og fer þá eftir reglum 7. gr. frumv. 
En stundum er þessu ekki svo farið. Nefna má sem dæmi áfrýjun sáttanefndarúr- 
skurða samkvæmt 1. 32, 11. júlí 1911, ef firma er stefnt, þar sem allir eigendur 



bera fulla ábyrgð og þeim er ðllum stefnt, en sumir eru búsettir utan þinghár 
firmans, sbr. 1. nr. 42, 13. nóv. 1903, 34. gr., ef manni er gagnstefnt, sbr. N. L. 
1—4—20, og hann á eigi heimilisvarnarþing þar sem aðalsök er sótt, endurupp- 
taka samkv. tilsk. 15. ág. 1832, 9. og 14. gr. o. s. frv. í öllum þessum tilfellum 
verður þessi grein notuð.

»Sýsla« merkir i frv. þessu umboðsskiftingu, en eigi skiftingu i lögsagnar- 
umdæmi. Ef svo væri, þá gæti fresturinn orðið of stuttur, t. d. í Austur-Skaftafells- 
sýslu til þings i Vestur-Skaftafellssýslu.

Ákvæði 2. málsgr. sýnast eðlileg, þar sem frestur eftir 3. gr. sýnist óþarf- 
lega langur i þessum tilfellum. Þau taka til Reykjavikur—Hafnarfjarðar, Reykja- 
víkur—Gullbringusýslu, Hafnarfjarðar—Gullbringusýslu (en eigi Kjósarsýslu), ísa- 
fjarðar—Norður-ísafjarðarsýslu, ísafjarðar—Vestur-ísafjarðarsýslu, Akureyrar 
—Eyjafjarðarsýslu og Seyðisfjarðar—Norður-Múlasýslu. Fasta reglu algerlega rjettláta 
i öllum samböndum verður ómögulegt að gefa, en þessi virðist nærri því rjetta. 
Þessi, og 4. gr., koma í stað N. L. 1—4—8 og 9.

Um 3. gr.
Með því að dómari setji frestinn er unt að taka til greina atvik hverju 

sinni, en lítil hætta, að að baga komi. 14 daga frestur er stundum yfrið nógur, 
t. d. ef manni af Kjalarnesi væri stefnt til Reykjavikur, manni úr Holtabreppi á 
þing i Villingaholts- eða Skeiðahreppi o. s. frv. Aftur er sjálfsagt, að fresturinn 
sje oft lengdur alt að 9 vikum, þegar stefndur er i öðrum landsfjórðungi, t. d. 
Vestfirðingi stefnt á þing i Austur-Skaftafellssýslu.

Um 4. gr.
Kemur í stað N. L. 1—4—12, sbr. tilsk. 3. júni 1796, 16. gr.

Um 5. gr.
Kemur i stað N. L. 1—4—10 og tilsk. 29. maí 1750, að þvi leyti sem 

þar ræðir um stefnufrest. Það er á valdi dómarans, hverrar fræðslu hann krefst 
um hagi stefnds, áður en stefnufrestur er ákveðinn.

Um 6. gr.
Virðist eigi þurfa skýringar.

U m II. k a f 1 a.

Þótt svo hafi upphaflega verið til ætlast, að einkamál færu öll eða lang- 
flest eftir tilsk*. 15. ág. 1832, hefir reyndin orðið önnur. Hafa myndast sjerreglur 
um ýms mál, svo sem gestarjettarmál, og verið sett ákvæði um stefnufrest i þeim 
eða einstökum málum heyrandi undir þá grein. t þessum kafla er sjerstaklega 
safnað reglum um stefnufrest i þeim einkamálum, sem farið er með eftir öðrum 
reglum en hinum venjulegu.

Um 7. gr.
Grein þessi kemur i stað tilsk. 3. júni 1796, 29. gr., sem með vafasamri 

heimild mún hafa verið talin gilda um gestaijettarmál alment, og svo nokkurra 



annara ákvæða um stefnufrest i gestarjettarmálum (1. nr. 59, 10. nóv. 1905, 1. nr. 
33, 11. júli 1911).

Þar sem gestarjettarmálum á að hraða, hefir þótt rjett, að frestur yrði þar 
styttri en alment, eins og nú er. Greinin borin saman við 1.—4. gr. frv., virðist 
annars eigi þurfa skýringar.

Um 8. gr.
Þessi mál eru fá og oftast smávægileg, en þarfnast eigi síður fljótrar 

afgreiðslu en gestaijettarmál. Og er því varla hætta að láta stefnufrest i þeim fara 
á sama veg sem í gestarjettarmálum. Ákvæðið um sjódómsmál er samkvæmt 
1. nr. 52, 30. nóv. 1914, 8. gr. Um merkjamál i Reykjavik athugast, að regla 
frv. er að mestu sama og eftir 1. nr. 35, 2. nóv. 1915, 6. gr., nema nokkru á- 
kveðnari.

Um 9. gr.
Stefnufrestur í landamerkjamálum er nú, samkv. 1. nr. 5, 17. mars 1882, 

7 gr., ákveðinn 7 dagar, og mundi því oftast koma heim við fyrirmæli 1. gr. 
frv. En þetta þarf þó ekki altaf að vera, því að ekki er altaf vist, að stefna 
megi leiguliða, en hins vegar getur verið, að eigandi eða eigendur noti jörð eða 
itök eingöngu og sjeu þó búsettir i annari þinghá eða annari sýslu, og æltu þá 
að fá stefnufrest eftir 2. eða 3. gr. — Áreiðar- og vettvangsmál eru þau mál hjer 
nefnd, sem fara á með eftir reglum N. L. 1—16, tilsk. 31. mars 1719, tilsk. 3. 
júni 1796, 24. og 36. gr., og tilsk. 11. júlí 1796, 20. gr. — Víxilmál og tjekka 
fara nú eftir sömu reglu sem almenn mál um stefnufrest, nema þegar gestarjettar- 
meðferð verður höfð, samkv. lögum nr. 33, 11. júlí 1911. — Hjónabandsmál eru 
öll mál, er varða gildi stofnunar hjónabands eða slit hjúskapar, og sýnist viðeig- 
andi, að stefnufrestur fari þar samkvæmt 1.—5. gr. — Mál til áfrýjunar sátta- 
nefndarúrskurðum samkv. 1. nr. 32, 11. júlí 1911 má ætla, að færu nú um stefnu- 
frest til hjeraðsdómara eftir almennu reglunum í N. L. 1—4—7, 8, 9, 10 og 12, 
nema gestarjettarmeðferð kunni að verða höfð, þegar kærður áfrýjar, en kærandi 
á varnarþing annarstaðar en sáttanefnd og kærður.

Um 10. gr. ,
Regla laga nr. 46, 10. nóv. 1905, um stefnufrest i einni tegund eignar- 

dómsmála, er hjer gerð almenn.

Um 11. gr.
Þarf eigi skýringar.

UmlII. kafla.
«SakamáI» er ætlast til, að taki bæði til sakamála i þrengri merkingu og 

almennra lögreglumála. Þar um er nú regla í 29. gr. tilsk. 3. júni 1796, sem er 
að sumu óhentug og óframkvæmanleg. — Yfirdómstólar eru hjer tveir: Lands- 
yfirdómur og synodalrjettur, og þar sem um þá er báða talað, er- heitið: «Yfir- 
dómstólar» valið í fyrirsögn þessa kafla.



Um 12. gr.
Þessum málum skal hraða eftir föngum, og því er settur sami frestur sem 

um gestarjettarmál, eins og nú er.

Um 13. gr.
Eftir núgildandi reglum má birta stefnu fyrir sökunaut í fangelsi. Hjer er 

gert ráð fyrir, að stefnu megi yfir höfuð birta fyrir honum, þar sem hann er 
staddur, og er það til að flýta málinu sem mest.

Um 14. gr.
Ákvæði 15. gr. tilsk. 11. júli 1800 sýnast mega haldast, nema siðasta 

setningin, sem breyta verður í samræmi við ákvæði 4. og 5. gr.

Um 15. gr.
Stefnufrestur sakamála til yfirdóms er nú ekki fastákveðinn, heldur fer 

þar um eftir tilsk. 3. júní 1796, 33. gr. og tilsk. 31. maí 1805. Synodalrjettarmál 
eru öll sakamál, og fara eftir sömu reglum sem sakamál fyrir yfirdómi.

Um IV. kafla.
Hjer eru greind nokkur aimenn ákvæði, sem eiga við frv. í beild sinni.

■ Um 16. gr.
Hjer er ákveðið, að reglur frv. um stefnufrest nái eigi að eins til hins 

upprunalega varnaraðilja, heldur og til annara, sem i málið komast og stefna þarf. 
Það er auðsætt, að þær ná og til sóknaraðilja, sem annaðhvort er stefnt i gagn- 
sök eða samkv. tilsk. 15. ág. 1832, 9. og 14. gr. Þar með er auðvitað eigi sagt, 
að sami stefnufrestur verði hafður og hinn upphaílegi varnaraðili varð að láta 
sjer nægja. Þetta fer alt eftir 1.—5. gr. frv. eða II. kafla þess, sbr. við 1.—5. gr.

Síðast i gr. er sagt, að sömu höfuðreglur, sem gilda um stefnufrest í 
höfuðmálinu, gildi og um aukamál, sem af því spinnast. Ef stefnufrestur i 
höfuðmáli fer t. d. eftir gestarjettarreglum, fer vitnamál það lika, o. s. frv.

Um 17. gr.
Orðið »dómstóll« er hjer haft svo, að það taki einnig til yfirdómsins. 

Áfrýjun fer sem áfrýjun úrskurða (interlocutoria) alment, sbr. tilsk. 17. maí 1690. 
Að öðru virðist gr. eigi þurfa skýringar.

Um 18. gr.
Þess skal getið, að tilsk. 29. maí 1750 hefir eigi verið lögleidd hjer, en 

eftir henni kvað hafa verið farið, og því þykir rjettara að nema ákvæði 1. gr. 
hennar um stefnufrest í hjónaskilnaðarmálum úr lögum. Fyrirmæli sjódómslaga 
nr. 52, 30. nóv. 1914, 8. gr., um stefnufrest i sjódómsmálum, sýnist óþarft 
að nema úr lögum, þar sem þessi lög vísa til gestarjettarmála um stefnufrest, 
og sá frestur er einmitt ákveðinn i 8. gr. frumv. þessa. Reglum 1. nr. 19, 2. okt. 
1895, og 1. nr. 11, 20. okt. 1905, sýnist eigi ástæða til að breyta. Þær eru svc 
sjerstaks eðlis, og gildir þetta þó einkum um 1. nr. 11, 20. okt. 1905.


